
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՄԱՐՏԻ 12-Ի N 284-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Ֆինանսների նախարարություն   
	20.04.2022
№ 01/12-1/6931-2022

	Ուսումնասիրելով ՀՀ աշխատանքի և սոցիալական հարցերի նախարարության ս.թ. ապրիլի 10-ի թիվ ՄՆ/ԱԳ-1-4/9536-2022 գրությամբ ներկայացված՝ <<Հայաստանի Հանրապետության կառավարության 2020 թվականի մարտի 12-ի N 284-Ն որոշման մեջ լրացում կատարելու մասին>> ՀՀ կառավարության որոշման նախագծը և ՀՀ օրենսդրությամբ սահմանված փաստաթղթերը, հայտնում ենք, որ մեր իրավասությունների շրջանակներում դիտողություններ և առաջարկություններ չունենք:
	Ընդունվել է ի գիտություն։

	2. Կենտրոնական բանկ
	29.04.2022
№ 15.1-07/0316-22

	Հայտնում ենք Ձեզ, որ Հայաստանի Հանրապետության կառավարության 2020 թվականի մարտի 12-ի N 284-Ն որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ Հայաստանի Հանրապետության կենտրոնական բանկն առաջարկություններ և դիտողություններ չունի։
	Ընդունվել է ի գիտություն։

	3. Արդարադատության նախարարություն
	27.05.2022
№ 01/27.1/23211-2022

	1. «Հայաստանի Հանրապետության կառավարության 2020 թվականի մարտի 12-ի N   284-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետով նախատեսվում է Հայաստանի Հանրապետության կառավարության 2020 թվականի մարտի 12-ի N 284-Ն որոշման հավելվածի 6-րդ կետը լրացնել նոր նախադասությամբ, որի համաձայն՝ բանկային հաշվի պայմանագիրը շահառուի անունից կարող է կնքել կամ շահառուի անվամբ բացված սոցիալական ապահովության հաշվի միջոցները կարող է տնօրինել նաև այլ անձ, եթե վերջինս բանկ է ներկայացնում շահառուի տված՝ նոտարական կարգով վավերացրած կամ դրան հավասարեցված համապատասխան լիազորագիր:
Այս առումով, առաջարկում ենք պարզաբանել, թե ինչ է ենթադրում «հաշվի միջոցները կարող է տնօրինել այլ անձ» ձևակերպումը, քանի որ տնօրինման իրավունքը գույքի ճակատագիրը որոշելու իրավաբանորեն ապահովված հնարավորությունն է (Հայաստանի Հանրապետության քաղաքացիական օրենսգրքի 163-րդ հոդվածի 1-ին մաս) և այդպիսի կարգավորում նախատեսելը կհակասի սոցիալական ապահովություն տրամադրման էությանը, քանի որ դա իրենից ներկայացնում է սոցիալական բնույթի որոշակի օգնություն կոնկրետ անձանց:
Հետևաբար, կարծում ենք, որ Նախագծի 1-ին կետում խոսքը պետք է գնա համապատասխան հաշվի միջոցները այլ անձի կողմից ստանալու մասին:

	Ընդունվել է։
Նախագծի խնդրո առարկա դրույթը խմբագրվել է՝ հաշվի առնելով միանվագ դրամական վճարների հաշվի պայմանագրի օրինակելի ձևով՝  ՀՀ կառավարության 2020 թվականի մարտի 12-ի N 287-Ն որոշման N 1 Հավելվածի 1-ին կետի 5-րդ ենթակետով տրված «այլ անձ» հասկացության սահմանումը։

	Ինչպես նաև Նախագծի 1-ին կետում «հետևյալ» բառից հետո առաջարկում ենք լրացնել «բովանդակությամբ նոր» բառերը:
	Առաջարկությունն ընդունվել է։
Նախագծի 1-ին կետում «հետևյալ» բառից հետո լրացվել են «բովանդակությամբ նոր» բառերը:


	2. Անհրաժեշտ է վերանայել Նախագծի 2-րդ կետով սահմանվող որոշման ուժի մեջ մտնելու ժամկետը՝ համապատասխանեցնելով «Նորմատիվ իրավական ակտերի մասին» օրենքի 23-րդ հոդվածի 1-ին մասի դրույթներին, որոնց համաձայն՝ նորմատիվ իրավական ակտերն ուժի մեջ են մտնում դրանցում սահմանված ժամկետներում, սակայն ոչ շուտ, քան դրանց պաշտոնական հրապարակմանը հաջորդող օրվանից, բացառությամբ այն դեպքերի, երբ օրենքով սահմանված է, որ տվյալ նորմատիվ իրավական ակտն ուժի մեջ է մտնում հրապարակվելուց հետո՝ անմիջապես:
	Առաջարկությունն ընդունվել է։
Նախագծի 2-րդ կետում, հստակեցվել է, որ որոշումն ուժի մեջ է մտնում պաշտոնական հրապարակմանը հաջորդող օրվանից:

	Վարչապետի աշխատակազմ
	Սոցիալական նախարարական կոմիտեի 22.06.2022 նիստի թիվ ԿԱ/180-2022 արձանագրության 3-րդ կետի հանձնարարական

	1) որոշման նախագիծ 1-ին կետի 2-րդ ենթակետով նախատեսվող փոփոխությունը կվերախմբագրվի այն տրամաբանությամբ, որ շահառուի բանկային հաշվի պայմանագիրը կամ նրա անվամբ բացված սոցիալական ապահովության բանկային հաշվին առկա միջոցների տնօրինման իրավասությունն այլ անձին փոխանցելու վերաբերյալ բանկին կարգադրություն տալու ընթացակարգը կնախատեսի շահառուի կողմից բանկում տրված գրավոր լիազորագրի ներկայացման ընթացակարգ և կբացառի նոտարական վավերացմամբ կամ դրան հավասարեցված այլ լիազորագրի ներկայացման պահանջը.
	Առաջարկությունն ընդունվել է։
Լրամշակված նախագծով նախատեսվել է, որ բանկային հաշվին առկա միջոցները դուրս գրելու կարգադրություն բանկին կարող է ներկայացնել  նաև այլ անձ, եթե	վերջինս բանկ է ներկայացնում շահառուի տված՝ նոտարական կարգով վավերացրած կամ դրան հավասարեցված համապատասխան լիազորագիր կամ շահառուն լիազորագիրը տվել է բանկում՝ բանկի ներքին ընթացակարգերով սահմանած կարգով։

	2) առանձին կետով կսահմանվի նաև շահառուի կողմից տրված լիազորագիրը հետ կանչելու
(պաշտոնապես ծանուցման եղանակով) ընթացակարգ.
	Առաջարկությունն ընդունվել է։
Նախագծով նախատեսվել է, որ եթե շահառուն բանկին տեղեկացնում է լիազորագրի գործողության դադարեցման վերաբերյալ, ապա նշված տեղեկատվությունը բանկին ներկայացնելու օրվանից շահառուի անվամբ բացված սոցիալական ապահովության բանկային հաշվին առկա միջոցները չեն կարող դուրս գրվել լիազորված անձի կարգադրության հիման վրա։



